
>1.重阳节赞美老人的诗词
　　1、思亲堂上茱初插，忆妹窗前句乍裁。——秋瑾《九日感赋》
　　2、薄劣厕英豪，欢娱忘衰疾。——崔元翰《奉和圣制重阳旦日百寮曲江...》
　　3、欲赋归来，莫是渊明错。——戴复古《醉落魄九日吴胜之运使黄...》
　　4、统豺虎，御边幅，号令明，军威肃。——宋江《满江红喜遇重阳》
　　5、握手经年别，惊心九日霜。——妙信《九日酬诸子》
　　6、诸君才绝世，独步许谁强。——妙信《九日酬诸子》
　　7、归雁横秋，倦客思家。——张可久《折桂令九日》
　　8、正是乱山深处、过重阳。——吕本中《南歌子驿路侵斜月》
　　9、寂寞风蝉至，连翩霜雁来。——阴行先《和张燕公湘中九日登高》
　　10、吟怀未许老重阳，霜雪无端入鬓长。——序灯《九日吴山宴集值雨次韵》
　　11、九日黄花才过了，一尊聊慰秋容老。——赵可《凤栖梧霜树重重青嶂小》
　　12、秋色雁声愁几许，都在斜阳。——吴文英《浪淘沙九日从吴见山觅酒》
　　13、巾欹更觉霜侵鬓，语妙何妨石作肠。——陈师道《次韵李节推九日登南山》
　　14、翠袖殷勤，金杯错落，玉手琵琶。——张可久《折桂令九日》
　　15、中秋才过，又是重阳到。露乍冷，寒将报。绿香催渚芰，黄密攒庭草。人未老，蓝桥谩促霜砧捣。照影兰缸晕，破户银蟾小。樽在眼，从谁倒。强铺同处被，愁卸欢时帽。须信道，狂心未歇情难老。——李之仪《千秋岁》
　　16、九日龙山饮，黄花笑逐臣。——李白《九日龙山饮》
　　17、竹叶于人既无分，菊花从此不须开。——杜甫《九日五首•其一》
　　18、青山远近带皇州，霁景重阳上北楼。雨歇亭皋仙菊润，霜飞天苑御梨秋。茱萸插鬓花宜寿，翡翠横钗舞作愁。漫说陶潜篱下醉，何曾得见此风流。——王昌龄《九日登高》
　　19、露浥初英，早遗恨、参差九日。——吴文英《满江红•刘朔斋赋菊和韵》
　　20、年来饮兴衰难强，漫有高吟力尚狂。——韩琦《九日水阁》
　　21、少年自负凌云笔。——刘克庄《贺新郎•九日》
　　22、此身逃难入乡关，八度重阳在旧山。篱菊乱来成烂熳，家僮常得解登攀。年随历日三分尽，醉伴浮生一片闲。满目秋光还似镜，殷勤为我照衰颜。——司空图《重阳山居》
　　23、风急登高野客伤，悲笳声里过重阳。正须击剑论《孤愤》，何暇携壶举一觞!白骨不埋新战恨，黄花空发旧枝香。寒烟冷日东篱下，西望柴桑路更长。《至正戊戌九日感怀》元•叶顒
　　24、汉文皇帝有高台，此日登临曙色开。三晋云山皆北向，二陵风雨自东来。关门令尹谁能识，河上仙翁去不回。且欲近寻彭泽宰，陶然共醉菊花杯。《九日登望仙台呈刘明府》唐•崔曙
　　25、二九即重阳，天清野菊黄。近来逢此日，多是在他乡。晚色霞千片，秋声雁一行。不能高处望，恐断老人肠。《九日言怀》唐•令狐楚
　　26、渡江旌旆动鱼龙，令节开筵上碧峰。翡翠巢低岩桂小，茱萸房湿露香浓。白云郊外无尘事，黄 菊筵中尽醉容。好是谢公高兴处，夕阳归骑出疏松。《重阳东观席上赠侍郎张固》唐•卢顺之
　　27、望天王降诏，早招安，心方足。——宋江《满江红喜遇重阳》
　　28、愁不肯、与诗平。——姚云文《紫萸香慢近重阳》
　　29、横笛惊征雁，娇歌落塞云。——岑参《奉陪封大夫九日登高》
　　30、红萸佩、空对酒。——潘希白《大有九日》
　　
>2.重阳节赞美老人的诗词
　　1、自得休心法，悠然不赋诗。忽逢重九日，无奈菊花枝。《九日示大圆洪 智》宋•陈与
　　2、祝融峰下逢嘉节，相对那能不怆神。烟里共寻幽涧菊，樽前俱是异乡人。遥山带日应连越，孤雁来时想别秦。自古登高尽惆怅，茱萸休笑泪盈巾。《九日陪董内召登高》唐•廖匡图
　　3、红叶黄花秋景宽，醉吟朝夕在樊川。却嫌今日登山俗，且共高僧对榻眠。别画长怀吴寺壁，宜茶偏赏霅溪泉。归来童稚争相笑，何事无人与酒船。《重阳日访元秀上人》唐•司空图
　　4、茱萸房重雨霏微，去国逢秋此恨稀。目极暂登台上望，心遥长向梦中归。荃蘪路远愁霜早，兄弟乡遥羡雁飞。唯有多情一枝菊，满杯颜色自依依。《九日雨中》唐•徐
　　5、重阳阻雨独衔杯，移得山家菊未开。犹胜登高闲望断，孤烟残照马嘶回。《重阳阻雨》唐•司空图
　　6、重阳时节。可怜又是天崖客。扁舟小泊花溪侧。细雨斜风，不见秦楼月。白衣望断无消息。举觞一笑真难得。归兮学取陶彭泽。采菊东篱，悠然见山色。《醉落魄/一斛珠》宋•赵善括
　　7、重阳高会古平台，吟遍秋光始下来。黄 菊后期香未减，新诗捧得眼还开。每因佳节知身老，却忆前欢似梦回。且喜清时屡行乐，是非名利尽悠哉。《十日和张少监》唐•徐铉
　　8、摘得菊花携得酒，绕村骑马思悠悠。下邽田地平如掌，何处登高望梓州？《九日寄行简》唐•白居易
　　9、欲强登高无力去，篱边黄 菊为谁开。共知不是浔阳郡，那得王弘送酒来。《答泉州薛播使君重阳日赠酒》唐•李嘉祐
　　10、玉露霏凉木渐酡，每逢佳节惜年华。青山叠叠多归梦，白发萧萧不在家。触景漫思千古事，无钱空对一篱花。相知相见情何已，石鼎山泉且煮茶。《九日书怀》元•王冕
　　11、雨阻龙山会，云荒戏马台。且看黄 菊放，休待白衣来。事业书千卷，功名水一杯。登临聊复尔，吟啸漫徘徊。《漫兴十八》元•王冕
　　12、异国逢佳节，凭高独若吟。一杯今日醉，万里故园心。水馆红兰合，山城紫菊深。白衣虽不至，鸥鸟自相寻。《婺州水馆重阳日作》唐•韦庄
　　13、野人多病门长掩，荒圃重阳菊自开。愁里又闻清笛怨，望中难见白衣来。元瑜正及从军乐，甯戚谁怜叩角哀。红旆纷纷碧江暮，知君醉下望乡台。《阳日寄浙东诸从事》唐•李郢
　　14、檐前白日应可惜，篱下黄花为谁有。行子迎霜未授衣，主人得钱始沽酒。苏秦憔悴人多厌，蔡泽栖迟世看丑。纵使登高只断肠，不如独坐空搔首。《九日酬颜少府》唐•高适
　　15、寻诗绕遍一篱花，落叶声中日易斜。忆得高堂临别语，授衣时节望还家。《九日》清•万夔辅
　　16、萧飒秋声楼上闻，霜风漠漠起阴云。不见携觞王太守，空思落帽孟参军。风吟蟋蟀寒偏急，酒泛茱萸晚易醺。心忆旧山何日见，并将愁泪共纷纷。《九日北楼宴集》唐•权德舆
　　17、细雨成阴近夕阳，湖边飞阁照寒塘。黄花应笑关山客，每岁登高在异乡。《客中九日》明•王翃
　　18、西风吹日弄晴阴，酒罢三巡湖海深。岳阳楼上登高节，不负南来万里心。《两绝句》宋•陈与义
　　19、江涵秋影雁初飞，与客携壶上翠微。尘世难逢开口笑，菊花须插满头归。但将酩酊酬佳节，不用登临恨落晖。古往今来只如此，牛山何必独沾衣。《九日齐山登高》唐•杜牧
　　20、闻道东篱菊已黄，无因移向酒樽旁。西风忽起野烟暮，落叶乱飞山树苍。雁带寒声归渚急，江涵秋水与天长。浮云遮尽登高眼，不许愁人望故乡。《九日登鸡鸣山》清•韩畕

